ޔައުމިއްޔާ

އިޤުތިޞާދީ ކޮމިޓީގެ 35 ވަނަ ބައްދަލުވުން. (16.08.2010)

ރިޔާސަތުން ވާހަކަދެއްކެވުން:

`. މިއަދުގެ އިޤުތިޞާދީ ކޮމިޓީގެ ބައްދަލުވުން އަޅުގަނޑު ފަށައި މި ގަންނަނީ ޢިއްޒަތްތެރި މިހާރު 7 މެންބަރުންނާ އެކީގައި. އާދެ، އޭގެ ކުރީގައި އެންމެ ފުރަތަމަ ކަމަކަށް މިއަދުގެ އެޖެންޑާގައި މ ިއޮތީ އަޅުގަނޑުމެން ގަސްގަހާގެހި ހިމާޔަތްކުރުމުގެ ބިލު މި ކޮމިޓީ އަށް އައިސްފައި ވާތީ އެ ޑެޑްލައިނެއް ކަނޑައެޅުން. އެހެންވީމާ، މި އަޅުގަނޑުމެން ނިންމާނެ ދުވަސް ކަނޑައަޅާ މަޖިލީހުގެ ގަވާއިދުގައި ވާ ގޮތުން މަޖިލީހުގެ ރައީސަށް ދަންނަވަންޖެހޭ. އެހެންވީމާ، ކޮން ދުވަހެއްތޯ އަޅުގަނޑުމެން ކަނޑައަޅާލާނީ. މިހާރު ޓޭބަލްތައް ހުރި ގޮތުން އަޅުގަނޑުމެންގެ މަސައްކަތްތައް މިހުރީ ފައިލުގެ އެންމެ ފަހަތު ބައިގައި. (ވަގުތުކޮޅަކަށްފަހު) އާދެ، މި ބިލުގެ މަސައްކަތް ނިންމަން އަޅުގަނޑުމެންނަށް އޮތީ 31 އޮކްޓޯބަރުގެ ނިޔަލަށް. ދެން އެހެންވިޔަސް ވެސް އަޅުގަނޑުމެން ކޮންމެހެން އެހާ ދުވަސް ލަސްކުރުމުގެ ބޭނުމެއް ނެތް ކަންނޭނގެ. ދެން ކޮޕީ ރައިޓާ ގުޅޭ އެހެނިހެން ޙައްޤުތަކުގެ ބިލު ވެސް މިހާރު ވަނީ ނިމިފައި އެހެންނޫންތޯ. ދެން އޮތީ މޯލްޑިވްސް އިންލެންޑު ރެވެނިއު އޮތޯރިޓީ ޑިރެކްޓަރުންގެ ބޯޑު، ކޮމިޝަނަރ ޖެނެރަލްގެ މަޤާމަށް އެ ބަޔަށް ބޭފުޅުން ހޮވުމުގެ މަސައްކަތް މި ދެންނެވީ. ޓްރައިބިއުނަލަށް. އެހެންވީމާ، ދެން މާލިއްޔަތުގެ ޤާނޫނަށް ވަނަ އިޞްލާޙު ގެނައުމުގެ ބިލު ވެސް ނިމިއްޖެ. އޭގެ ސުންގަޑި ކަނޑައަޅާފައި އޮތް އެއްގަނޑު އެބަ އޮތް މީގައި. އެހެންވީމާ، މިހާރު އަޅުގަނޑުމެން ގަޑިއެއް ކަނޑައަޅަންވީ ގަސްގަހާގެހި ހިމާޔަތްކުރުމުގެ ސުންގަޑި އެއް ކަނޑައަޅާލާފައި ދެން އަޅުގަނޑުމެން މަސައްކަތް ފަށައިގަންނަން މިއޮތީ ބޭންކިން ބިލު އިޤުތިޞާދީ ކޮމިޓީގައި. (ވަގުތުކޮޅަކަށްފަހު) އެހެންވީމާ، އަސްލަމު އެބަ ހުށަހަޅުއްވާ. ކޮބާ ކީކޭތޯ އަސްލަމް. 
ފުނަދޫ ދާއިރާގެ މެންބަރު ޢަލީ ސަލީމް ވާހަކަދެއްކެވުން: 
އަޅުގަނޑު ހުށަހަޅަނީ މި ހަފްތާގެ ނިޔަލަށް.
ރިޔާސަތުން ވާހަކަދެއްކެވުން:
މި ހަފްތާގެ ނިޔަލޭ ތި ވިދާޅުވީ ބުރާސްފަތި ދުވަހުގެ ނިޔަލަށް. އާދެ، ކޮބާ ތާއީދުކުރައްވާ ބޭފުޅަކު. އިޢުތިރާޟުނުކުރައްވަންޏާ މި ހަފްތާގެ ނިޔަލަށް އަޅުގަނޑު.
ކެލާ ދާއިރާގެ މެންބަރު ޢަބްދު ﷲ މަޢުޞޫމް ވާހަކަދެއްކެވުން:
އަޅުގަނޑު ހިތުން މި ބިލަށް ޢާއްމުކޮށް އަޅުގަނޑުމެން ކުރަންޖެހޭ ކަންތައް މިނިސްޓްރީ އިން ޚިޔާލު ހޯދާލުމާ މިކަންތައް ކޮށްލުމަށް ވަގުތުކޮޅެއް ބޭނުންވާނެ. އެހެންވީމާ، މިމަހުގެ ނިޔަލަށް ބާއްވަން އަޅުގަނޑު ހުށަހަޅަން. 
ހިންނަވަރު ދާއިރާގެ މެންބަރު އިބްރާހީމް މުޙައްމަދު ޞާލިޙު ވާހަކަދެއްކެވުން:
އަޅުގަނޑުމެން މި ހަފްތާ ނޫނިއްޔާ މި މަހުގެ ނިޔަލަށް މި ބިލު ނިންމަން މި ނިންމަނީ އަޅުގަނޑުމެންގެ ތަރުތީބުތަކެއް ވާނެ މިހާރު ވެސް ބިލުތަކެއް ދޯ ފައްޓަން ހުންނާނެ ނޫންތޯ. އެއީ ޓެކްސް ބިލާއި، ބޭންކިން ބިލާއި އަނެއް ބިލަކާ ތާރީޚުތަކެއް ދީފައި. އޭގެ ކުރިއަށް މި ބިލު ގެންނަނީތޯއޭ މި. 
ރިޔާސަތުން ވާހަކަދެއްކެވުން:
މިހާރު މީގައި އޮތީ ބޭންކިން ބިލުގެ މަސައްކަތް އަޅުގަނޑުމެން މި ގެންދަނީ. މިހާރު އަޅުގަނޑުމެން އެޖެންޑާކޮށްފައި އޮތީ އިޤުތިޞާދީ ކޮމިޓީގައި ދެން އޮތީ ބޭންކިން ބިލު. ދެން އަނެއް ކޮމިޓީގައި އޮންނާނީ ދެން އެއީ ސަބް ކޮމިޓީތާ ދެއްތޯ. އޭގައި އޮންނާނީ ދެން މިހާރު ކޯޕަރޭޓް ޓެކްސްގެ ޤާނޫނު. ދެން އެ ދޭތި މިހާރު މި އޮތީ. ދެން އިތުރު އެއްޗަކަށް މި އޮތީ މި ބިލު ގަސްގަހާގެހި. ކީކޭތޯ. މިހާރު މި ބޭންކިން ބިލު ނިންމަން އަޅުގަނޑުމެންނަށް އެބަ އޮތް 31 އޮކްޓޯބަރުގެ ނިޔަލަށް އަޅުގަނޑުމެން ނިންމަން ދަންނަވާފައި އޮތީ. މި ނިންމާފައި މިއަށް ފަށާނީތޯއޭ އެއީ މި ސުވާލު އައި ގޮތަކީ. 
ހިންނަވަރު ދާއިރާގެ މެންބަރު އިބްރާހީމް މުޙައްމަދު ޞާލިޙު ވާހަކަދެއްކެވުން:

އަޅުގަނޑުގެ މައްސަލަ އެއް ނެތް އެހެން އިނގޭތޯ. 
ރިޔާސަތުން ވާހަކަދެއްކެވުން:
ކޮން ގޮތަކަށް؟ 

ހިންނަވަރު ދާއިރާގެ މެންބަރު އިބްރާހީމް މުޙައްމަދު ޞާލިޙު ވާހަކަދެއްކެވުން:

ކޮންމެ ގޮތަކަށް ވިޔަސް. އެއީ އަޅުގަނޑު މައްސަލަ އެއް ނެތް އެއް ދުވަހު ބޭންކިން ބިލު ބާއްވާފައި މި ބިލު ކުރިއަށް ގެންދެވެންޏާ ދެ ދުވަހުން އެއް ދުވަހު މި ބިލު ބައިންދާފައި މި ބިލު ނިންމާލާފައި ގެންދިޔަޔަސް. 
ވިލިމާފަންނު ދާއިރާގެ މެންބަރު އަޙްމަދު ނިހާނު ޙުސައިން މަނިކު ވާހަކަދެއްކެވުން:
ޑރ.މައުޞޫމް ހުށަހެޅުއްވި ގޮތަށް ތާއީދުކޮށްލަން ކަމަށް. މި މަހުގެ ނިޔަލަށް މި ބިލު ނިންމަން. 
ފުނަދޫ ދާއިރާގެ މެންބަރު ޢަލީ ސަލީމް ވާހަކަދެއްކެވުން: 
އަޅުގަނޑު އެއް ހަފްތާ ކަމަށް ހުށަހެޅި ހުށަހެޅުން އަނބުރާ ގެނެސް، ޑރ.މައުޞޫމްމެން އެ ދާ މަގުން ދިއުމަށް އަވަސްވެގަންނަން. 
ރިޔާސަތުން ވާހަކަދެއްކެވުން:
މިމަހުގެ ނިޔަލަށް ހުށަހެޅި ތާއީދު ލިބިފައި އޮތީ. އެއީ އެއް ގޮތް. އެހެންވީމާ، ދެވަނަ ގޮތެއް ނެތުމާ އެކީގައި އަޅުގަނޑު ކޮންމެހެން ވޯޓަކަށް ނާހާނަން އިނގޭތޯ. އެހެންވީމާ، މި މަހުގެ ނިޔަލަށް. މި އިނގިރޭސި މަހުގެ ނިޔަލަށް އެހެންތޯ. މި އިނގިރޭސި މަހުގެ ނިޔަލަށް ދެއްތޯ. ރަމަޟާންމަހުގެ ނިޔަލަކަށެއް ނޫން. އާދެ، އިންޓަރވިއުކުރަން ބޭފުޅަކު ވަޑައިގެން އެބައިންނެވިތޯ. އެ ބޭފުޅާ އަދިވެސް ރާއްޖޭގައި ނޫޅުއްވާތޯ. ގުޅާލަދެއްވަންވީނޫންތޯ. އެއީ ކޮން ބޭފުޅެއްތޯ. (ވަގުތުކޮޅަކަށްފަހު). މުޢާވިޔަތާ ފޯނު އިންޓަރވިއު އެއް އިނގޭތޯ. އެހެންވީމާ، ތި ބޭފުޅުން ވެސް މައިކު އޮންކުރައްވާނީ އެ ގޮތަށް. (ވަގުތުކޮޅަކަށްފަހު). އާދެ، އަޅުގަނޑު މި ގުޅާލީ އަޙްމަދު މުޢާވިޔަތު ޤާސިމް ދެއްތޯ. 
އަޙްމަދު މުޢާވިޔަތު ޤާސިމް ވާހަކަދެއްކެވުން:

އާދެ، އާދެ. 

ރިޔާސަތުން ވާހަކަދެއްކެވުން:
ރައީސުލްޖުމްހޫރިއްޔާ ފޮނުއްވާފައި ހުރި ނަންފުޅުތަކުގެ ތެރޭގައި މުޢާވިޔަތުގެ ނަންވެސް އެބަ އޮތް ފޮނުއްވާފައި މި ޓްރައިބިއުނަލަށް ޓެކްސް އޮތޯރިޓީގެ ޓްރައިބިއުނަލަށް ތި ބޭފުޅާގެ ނަން ފޮނުވާފައި އޮތީމާ އިންޓަރވިއުކުރުމުގެ ގޮތުން އެދިވަޑައިގެންފައި އޮތީ ފޯނުން ކަމަށް ވާތީ ދެން އަޅުގަނޑުމެން ކޮމިޓީ އިން އެކަން ޤަބޫލުކުރީމާ، އެ ގޮތަށް ގުޅާލީ މި އަޅުގަނޑުމެން މި އިންޓަރވިއުތައް ނިންމާލާތީ މުޢާވިޔަތު ތިއީ އެންމެ ފަހުން އަޅުގަނޑުމެން އިންޓަރވިއުކުރަން މިހާރު އަޅުގަނޑުމެން ނިމިފައި ނުކުރެވި ހުރި ބޭފުޅާ ކަމަށް ވާތީ ދެން ދަންނަވާލީ. އަޅުގަނޑުމެން މި އިންޓަރވިއުއަށް މާކުސް ދީގެން ގެންދާ ގޮތަކީ، މާކްސް ދީގެން އަޅުގަނޑުމެން ކުރިއަށް ގެންދަނީ. އޭގައި އުސޫލެއްގެ ގޮތުން އަޅުގަނޑުމެން ކަނޑައަޅާފައި މި ވަނީ ލީޑަރޝިޕާއި ދެން ބައެއް ކަންތައްތައް މި ހުންނަނީ. މިހުންނަނީ ކެޕޭސިޓީ އެންޑު ހާސިލުކޮށްފައިވާ ތަޢުލީމާއި މަޤާމާ ހުރި ގުޅުން. އޭގެ %35 މާކުސް. ދެން ލީޑަރޝިޕް އެންޑު ވިޝަން އަށް %25 މާކުސް. ދެން އެކްސްޕީރިއަންސަށް %20 މާކުސް. ދެން އިންޓެގްރިޓީ %20. މިގޮތަށް އަޅުގަނޑުމެން ބަލާއިރު 75 ލިބޭ ބޭފުޅުން އެއީ ފާސްވާ ކަމަށް ބަލައިގެން މި ގެންދަނީ. ދެން އެހެންވީމާ، އެ ހުރިހާ ބޭފުޅުންގެ ނަންފުޅުތައް ވެސް ދާނެ މަޖިލީހުގެ ފްލޯރ އަށް. އެހެންނަމަވެސް، މި ކޮމިޓީގެ ރެކޮމަންޑޭޝަން މި ދެންނެވިހެން %75 ނުލިބޭ ކަމަށް ވަންޏާ އަޅުގަނޑުމެން ނުފޮނުވާ ގޮތަކަށް މި ވިސްނާފައި އޮންނަނީ އިނގޭތޯ. އެއީ ދަންނަވާލަން ބޭނުން އެއްޗަކީ. ދެން އޭގެއިތުރަށް އެހެން މެންބަރުން ސުވާލެއް ކުރައްވަން ބޭނުންފުޅިއްޔާ ދެން އަޅުގަނޑު އެ ފުރުޞަތުއަރުވާނަން. މިހާރު ދެން އަޅުގަނޑުގެ ދަންނަވާލަން ބޭނުންވާ އެއްޗަކަށް އަޅުގަނޑަށް ޖަވާބު ދެއްވުމަށްފަހު އަޅުގަނޑު ކުރިއަށް ދާނަން. މި ޤާނޫނުގައި ވާ ޝަރުތުތައް ޓެކްސް ޓްރައިބިއުނަލްގެ މެންބަރަކަށް ހުންނަވަން ފުރިހަމަވޭތޯ؟ އެއީ އަޅުގަނޑުގެ ސުވާލަކީ. ކީކޭތޯ ވިދާޅުވަނީ.

އަޙްމަދު މުޢާވިޔަތު ޤާސިމް ވާހަކަދެއްކެވުން:
އާދެ، އަޅުގަނޑުގެ ޓެކްސް ޓްރެބިއުނަލްގެ މެންބަރެއްގައި ހުންނަންޖެހޭ ކަމަށް ޤާނޫނުގައި ބަޔާންކޮށްފައި ވާ 14 ޝަރުތު ދެއްތޯ. އެ 14 ޝަރުތުގެ ތެރެއިން  އަޅުގަނޑު 13 ވަނަ ޝަރުތުގައި ބުނެފައި އިންނާނެ ސިވިލް ސަރވިސް މުވައްޒިފެއް ކަމުގައި ނުވުން. ދެން އަޅުގަނޑަކީ ސިވިލް ސަރވިސްގެ މުވައްޒަފެއް. ދެން އަޅުގަނޑު އޮންނާނެ ޢިޢުލާންކުރެއްވި އިރު އޮތް އިޤުރާރުގައި ސޮއިކޮށްލާފައި، އަޅުގަނޑު ޓެކްސް ޓްރައިބިއުނަލްގެ މެންބަރަކަށް ހޮވިއްޖެ ކަމަށް ވާ ނަމަ ސިވިލް ސަރވިސްގެ މަޤާމުދޫކޮށްލަން. އެ ނޫން އެހެން ހުރިހާ ޝަރުތެއް އަޅުގަނޑުގެ ފުރިހަމަވާނެ އިނގޭތޯ.

ރިޔާސަތުން ވާހަކަދެއްކެވުން:

އާދެ، ރަނގަޅު އިނގޭތޯ. ދެން މައްސަލަ އެއް ނެތް، އެ ގޮތަށް ތިޔަ ވިދާޅުވެދެއްވީ، މި ތިމަންނަ ހޮވިވަޑައިގެންފިއްޔާ މިހާރު ހުންނެވި މަޤާމުން އިސްތިޢުފާދެއްވާނެކަމަށް ދެއްތޯ. 

އަޙްމަދު މުޢާވިޔަތު ޤާސިމް ވާހަކަދެއްކެވުން:
އާދެ، ރަނގަޅު ސިވިލް ސަރވިސްގެ މަޤާމުން. 

ރިޔާސަތުން ވާހަކަދެއްކެވުން:

ސިވިލް ސަރވިސްގެ މަޤާމުން. އާދެ، އެހެންވީމާ، ދެން އަޅުގަނޑުގެ އެ ބައި ނިމުނީ. ދެން އިތުރު އެހެން ބޭފުޅަކު ސުވާލެއް ކޮށްލައްވަން އޮތިއްޔާ އަޅުގަނޑު އެ ފުރުޞަތުއަރުވާނަން. އާދެ، އެބަ އުޅުއްވާ މިތާ ޑީ.އާރު.ޕީގެ މެންބަރެއް. ޑރ.މަޢުޞރޫމް އެއްޗެއް ވިދާޅުވެލައްވަން ބޭނުންފުޅުވޭ. އާދެ، ފޯނު، ފޯނު، މިއަކުން. އާދެ، އާދެ، ކުރިއަށް. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އާދެ، ޝުކުރިއްޔާ އިނގޭތޯ. އަޅުގަނޑު އަހާލަން ބޭނުންވާ ސުވާލަކީ މިހާރު އަޅުގަނޑު...

ރިޔާސަތުން ވާހަކަދެއްކެވުން:

އަޑު ލިބިވަޑައިގަންނަވާތޯ. އަޑު ލިބިވަޑައިގަންނަވާތޯ. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
މިހާރު ލިބިވަޑައިގަންނަވާތޯ އަޑު. އަޑެއް ނުލިބޭތޯ.

ރިޔާސަތުން ވާހަކަދެއްކެވުން: 

ތި ބޭފުޅާ ކުރެއްވި ސުވާލު ތި ބޭފުޅާ ކުރައްވާފައި އެއަށް ޖަވާބު ދެއްވީމަ މާކުސް ދެއްވާ. އޭރުން ފަސޭހަވާނެ.

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
އަޅުގަނޑު ކޮށްލަން ބޭނުންވާ ސުވާލަކީ މިހާރު ދެން އަޅުގަނޑު ސީވީ ބަލައިލީމަ އެނގޭނެ ޝާރީޢާ އިން ލޯ އިން ބެޗްލަރޒް އެއް ހައްދަވާފައި، މިހާރު ދެން އެހެންވީމާ، ލޯ ޑިގްރީ ހެއްދެވުމަށް ފަހު، ރަށުގައި މިހާރު އަސްލު ތި މަސައްކަތްކުރައްވަނީ. އާދެ ކުޑަ ކަތީބެއްގެ ވަޒީފާތޯ ތި އަދާކުރައްވަނީ. 

އަޙްމަދު މުޢާވިޔަތު ޤާސިމް ވާހަކަދެއްކެވުން:
އާދެ، އާދެ،

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
އެހެންވީމާ، ދެން އަޅުގަނޑު ވަރަށް މަރުޙަބާ ދަންނަވަން އިނގޭތޯ އެފަދަ ޑިގްރީ އެއް ހައްދަވާފައި ރަށުގައި ވަޒީފާ އަދާކުރަން ޚިޔާރުކުރެއްވީތީ. ދެން އެހެންނަމަވެސް، ކިހިނެއްތޯ މި ކިޔެވިކިޔެވުމާއި މިހާރު އަދާކުރައްވާ ވަޒީފާއާ ކިހިނެއްތޯ ގުޅުން އެބަހުރިތޯ. އެ ސުވާލުކޮށްލަން ބޭނުންވަނީ.

އަޙްމަދު މުޢާވިޔަތު ޤާސިމް ވާހަކަދެއްކެވުން:
އަޅުގަނޑު އިނގޭތޯ ޤާނޫނީ ދާއިރާއިން އެޑްވާންސް ޑިޕްލޮމާ ނިންމިތަނާ، ރަށުގެ އޭރުގެ ހާލަތު ހުރި ގޮތުން ރަށުގައި އޭރު ނެތް އެއްވެސް ވެރި އެއް. ދެން ހަމަ އެކި ރަށްރަށުން ބޭފުޅުން ގެނެސްގެން ހަމަ ދޮގުނުހަދާ ދަންނަވާ ކަމަށް ވަންޏާ، ވަރަށް ބޮޑެތި މައްސަލަތަކަކާ ދިމާވެފައި އޮތީ، ރަށަށް އެއްވެސް ކަހަލަ ކުރިއެރުމެއް ނުލިބޭ. ދެން އަޅުގަނޑަށް އަޅުގަނޑުގެ ރަށްޓެހިންގެ ފަރާތުން ރިކުއެސްޓު އައި ރަށަށް ގޮސްދިނުމަށް. ދެން އެހާ ހިސާބުން ދެން އަޅުގަނޑު ޖޮބަށް އެޕްލައިކުރީ. ދެން އޭގެ ފަހުގައި އެ ވަޒީފާގައި ހުރެގެން އިނގޭތޯ އަޅުގަނޑު ބެޗްލަރސް ހެދީ. އެހެންވީމާ، އަސްލު އަޅުގަނޑުގެ ދާއިރާއާ ބޮޑަށް، އަޅުގަނޑަށް ވެސް އެނގޭ ސީދާ ދާއިރާއާ ގުޅުން ނެތްކަން. އެކަމަކު، އަޅުގަނޑު ގަބޫލެއް ނުކުރަން ޤާނޫނީ ދާއިރާއާ ގުޅުން ނެތް އެއްވެސް ހާލަތެއް ރާއްޖޭގައި އޮތް ކަމަކަށް. އެއީ އަޅުގަނޑު ހަމަ މި ދާއިރާގެ ތެރޭގައި މަސައްކަތްކުރަނީ ހަމަ މި ތަނަށް އަންނަ ކުދިކުދި މައްސަލަތައް ތަޙުޤީޤުކުރުމާއި ދެން ހަމަ ދައުލަތުގެ ފަރާތުން ބައެއް ފަހަރު ވަކާލާތުކުރަން ކޯޓަށް ފޮނުވުމާއި މިކަހަލަ މަސައްކަތްތަކެއް. އެހެންވީމާ، އަޅުގަނޑުގެ ޤާނޫނީ ދާއިރާގެ ތެރޭގައި މަސައްކަތް ކުރެވޭ. އެކަމަކު، ޙަޤީޤަތުގައި އަޅުގަނޑު މި ދާއިރާ އަށް ޖޮއިންވާންޖެހުނު ސަބަބަކީ މި ދެންނެވިހެން އަޅުގަނޑުގެ އެއްކަލަ ރަށްޓެހިންނާއި ރަށުގެ ރައްޔިތުންގެ ތެރެއިން ގިނަ ބަޔަކު އަޅުގަނޑަށް ރިކުއެސްޓްކުރީ ރަށުގެ އެއްވެސް ވެރިޔަކު ރަށުގައި ނެތީމަ، ރަށަށް ގޮސްދިނުމަށް. އެއީ ވީ ގޮތަކީ، އިނގޭތޯ. 

(ވަގުތުކޮޅަކަށްފަހު)

ވިލިމާފަންނު ދާއިރާގެ މެންބަރު އަޙްމަދު ނިހާނު ޙުސައިން މަނިކު ވާހަކަދެއްކެވުން:

އާދެ މުޢާވިޔަތު އަޅުގަނޑު އެބަޖެހޭ ދެތިން ސުވާލެއް އެބަ އޮތް. މީގެ އެއް ކަމަކީ އަޅުގަނޑުމެންނަށް މި ލިބިފައި ހުރި ލިޔެކިޔުންތަކަށް ބަލާއިރު، މިހާރު ދެން ތި ހުންނެވީ ކޮންމެއަކަސް ކޮނޑޭގައި. އަޅުގަނޑުމެންގެ މާލޭގައި އޮތް މަޤާމަކަށް ތި ކުރިމަތިލެއްވުމުގެ މަސައްކަތްތައް. ކޮބައިތޯ ވިސްނުންފުޅަކީ މީގެ ކުރިމަތިލައްވައިގެން މީގެން ލިބިވަޑައިގަންނަވާނެ މުސާރަ އެއް ރަނގަޅުވާނެ ކަމަށްތޯ، ރަށް ދޫކޮށްލައްވާފައި، އޮފް ކޯޒް ދެން މީގައި މި އޮތީ ޝަރުޢީ ދާއިރާ އިން ހަމަ ކިޔަވާފައި ތި އޮތީ. ތި ރަށުގައި ހުރެގެން ވެސް ހަމަ ރަނގަޅު ޚިދުމަތްތަކެއް ދެވޭނެ ގަބޫލުކުރެވޭ ގޮތުގައި. މި ބަދަލު ގެންނަން ނިންމީ ކޮން ގޮތަކަށްތޯ. މާލޭގައި ޢާއިލާގެ ބައެއް ދިރިއުޅެނީތޯ ނުވަތަ ތި ކޮޅުގައި މިހާރު ސެޓްލްވެފަތޯ ތި ހުންނެވީ. ކޮންގޮތަކަށްތޯ.

އަޙްމަދު މުޢާވިޔަތު ޤާސިމް ވާހަކަދެއްކެވުން:
އަޅުގަނޑުގެ ޢާއިލާ އެއްކޮށް މާލޭގައި އިނގޭތޯ. އެއީ އެންމެ ބޮޑަށް. ދެން އަނެއްކޮޅުން ބަލާއިރު މިހާރު އަނެއްހެން ވަރަށް ގިނަ ބޭފުޅުން ދެންމެ ޑރ. މަޢުޞޫމު ވެސް އެ ކުރެއްވީ ކޮން ގުޅުމެއްހެއްޔޭ ތި ރަށުގައި. އެހެންވީމާ، އަޅުގަނޑުގެ ދާއިރާއާ ސީދާ ގުޅުންހުރި ޖޮބަކަށް ވާތީވެ ބޮޑަށް ބުނެފައި އެބަ އޮވޭތާ މީގައި ޤާނޫނީ ދާއިރާގެ 2 ބޭފުޅުން ތިއްބަވަންޖެހޭނެ ކަމަށް. އެހެން ކަމަށް ވާ އިރު އަޅުގަނޑު ގަބޫލުކުރާ ގޮތުގައި މިއީ ޤާނޫނީ މަސައްކަތްތަކެއް މި ތަނުގައި ކުރައްވާނީ. ދެން އަޅުގަނޑުގެ ދާއިރާ އަށް ވީމަ ބޮޑަށް ބަލަނީ. ދެން ތި ވިދާޅުވާ ހެން މުސާރަ އަށް ވެސް ވިސްނާނެ. އެހެންނަމަވެސް އަޅުގަނޑު ބޮޑަށް ވިސްނާފައި އޮތީ އަޅުގަނޑުގެ އާޢިލާ މާލޭގައި އުޅޭތީ ހަމަ ދާއިރާއާ ގުޅުންހުރި ވަޒީފާއަކަށް ވީމަ ދާއިރާ ަށް ބަދަލުވާން. 

ވިލިމާފަންނު ދާއިރާގެ މެންބަރު އަޙްމަދު ނިހާނު ޙުސައިން މަނިކު ވާހަކަދެއްކެވުން:
ދެން ހަމަ 2 ވަނަ ސުވާލަކީ އަނެއްހެން މި ޓެކްސް އެޕީލް ޓްރައިބިއުނަލެއް މިއޮންނަ ރާއްޖޭގެ ޓެކްސޭޝަން ފެއްޓިގެން ކުރިއަށް ދާއިރު މުސްތަޤުބަލުގައި ހަމަ ރާއްޖޭގެ ހެލިފެލިވާ ވިޔަފާރީގެ އާބަދީގެ ކޮންމެ މީހަކަށް އަސަރުކުރާނެ ކަހަލަ ކަންތައްތަކެއް މި އަންނަނީ. އިތުރު ޓެކްސޭޝަންތަކާ އެއްޗިހި ނެގި، ކަންތައްތައް ވަމުން ދާއިރު ޓެކްސް އޮތޯރިޓީގެ ޓެކްސް އެޕީލް ޓްރައިބިއުނަލަށް މި ކުރިމަތިލައްވާފައި ތި އޮތީ. މިއީ ކިހާ އިންސާފުވެރިކަމާ އެކުގައި މިކަން ތި ފަރާތުން ހިންގޭނެ ކަމުގެ ޔަޤީންކަން އެބަ އޮތްތޯ. މި ބިލު އަޅުގަނޑުމެންގެ މައިގަނޑު ބިލާއި އަދި މި އެޕީލް ޓްރައިބިއުނަލަށް ޚާއްޞަކުރެވިފައި އިން ބިލުގައި ހުރި މާއްދާތަކާއި އަދި މި ހާލަތާއި މި ކަންތައްތަކާ މެދުގައި އަދި ޤައުމުގެ ސިޔާސީ ހާލަތާ، މިހެން މި ދަންނަވަންޖެހުނީ މި އެޕީލް ޓްރައިބިއުނަލް ޚާއްޞަ ގޮތެއްގައި އެ މަޤާމުގައި ހުންނަވާ ބޭފުޅަކަށް ފަހަރެއްގައި އައިސްފާނެ އެމް.ޑީ.ޕީ ނުވަތަ ޑީ.އާރު.ޕީ ނުވަތަ އެ ނޫންވެސް ސިޔާސީ ފިކުރެއްގެ ތަފާތު ބޭފުޅެއްގެ ކޮންމެވެސް މައްސަލަ އެއް ނުވަތަ ގުޅުންހުރި މައްސަލަ އެއް. މިކަހަލަ ކަމެއް އައިއްސިއްޔާ ޢަމަލުކުރެވޭ ގޮތަކުން ހަމަ ވަރަށް ބޮޑެތި ބަދަލުތަކެއް ވަރަށް ބޮޑެތި ކަންތައްތަތަކެއް ތަފާތުވެގެން ހިނގައިދާނެ. އެހެންވީމާ، މި މަސައްކަތާ މެދު ކިހާވަރަކަށް ވިސްނާވަޑައިގެން ތި ހުންނެވީ. އަދި މިކަމުގެ މިދެންނެވީ ކުރިން މި ޓެކްސް އޮތޯރިޓީގެ ޤާނޫނާއި އަދި މި ޓެކްސް އެޕީލް ޓްރައިބިއުނަލާ މި ކަންތައްތަކުގެ، ކަންތަކާ މެދު ކިހާ ބޮޑަކަށްތޯ ތައްޔާރުވެގެން ތި ހުންނެވީ. 

އަޙްމަދު މުޢާވިޔަތު ޤާސިމް ވާހަކަދެއްކެވުން:
އަޅުގަނޑު އަސްލު ކޮންމެވެސް ވަރަކަށް ކިޔައިލިން މި ޤާނޫނު އަސްލު އިނގޭތޯ. އަޅުގަނޑަށް ގަބޫލުކުރެވޭ ގޮތުގައި އަޅުގަނޑަށް މި މަސައްކަތް ކުރެވޭނެތީ އަޅުގަނޑު އެޕްލައިކޮށްގެން މި ހުރީ. އަޅުގަނޑު ޤާނޫނު ކިޔާލާއިރުގައި އަޅުގަނޑަށް ނުކުރެވޭނެ މަސައްކަތެއް މިއަކު އެއް ނެތް. ދެން އޮތީ، އަޅުގަނޑު ލޯޔަލް ވަކި މީހަކަށް ވާނެތޯ، އަޅުގަނޑު ލޯޔަލް ވާނީ ޤާނޫނުގައި ބުނެފައި ވާ ގޮތަށް އެ މަސައްކަތްކުރެވޭތޯ. އައަށްވުރެ ބޮޑަކަށް އަޅުގަނޑަކަށް ނޯންނާނެ. އަޅުގަނޑަކީ އެއްވެސް ރާއްޖޭގައި އުޅޭ ވިޔަފާރިވެރި އަކު އަދި އެއިން މީހަކާ ވެސް ގުޅުން އޮންނަ އަދި ރަށްޓެއްސެއް ވެސް ނޫން. އެހެންކަމަށް ވާ ނަމަ އަޅުގަނޑަށް އެއިން އެއްވެސް މީހެއްގެ މަޞްލަޙަތެއް ނޯންނާނެ. ދެން އަޅުގަނޑަށް މި މަޤާމަށް ދެވިއްޖެ ކަމަށް ވާ ނަމަ، އެ ބޭފުޅުންނާ ކިހާ ވަރެއްގެ ގުޅުމެއްތޯ އޮންނާނީ. އަޅުގަނޑު މިހާރު ނެތް ގުޅުމެއް އަޅުގަނޑެއް ގަބޫލެއް ނުކުރަން އުފެދިދާނެ ކަމަކަށް. އެއީ އަޅުގަނޑަކީ ދެން މިހާތަނަށް އަޅުގަނޑު ދަންނަ މީހުންނަށް އެނގިދާނެ އަޅުގަނޑުގެ އުސޫލު ހުންނަ ގޮތް. ވަކި މީހަކު ބުނީތީ، މިސާލަކަށް ރަށްޓެއްސަކަށް ވެގެން، ވަކި އަދަދަކަށް ފައިސާތަކެއް ލިބުނީމަ، އެކަހަލަ މަސައްކަތްތަކެއް ނުކުރަން އަދި އަޅުގަނޑެއް. އެހެންވީމާ، އަޅުގަނޑަށް %100 ގެރެންޓީ އެބަ އޮތް. ދެން މި ޤާނޫނުގައި ބުނާ މަސައްކަތްތައް ކުރެވިދާނެ ކަމަށް. އަދި ހަމަ ޔަޤީނުން ވެސް އަދި މިހާތަނަކަށް އަޅުގަނޑު އެ ގޮތަކަށް މަސައްކަތެއް ނުކުރަން. ދެން އަޅުގަނޑަކީ ހަމަ ކުރިން ދެންނެވިހެން އަޅުގަނޑުގެ މަޞްލަޙަތު އޮތް އެއްވެސް ވިޔަފާރި އެއް ވެސް ނޯންނާނެ. އަޅުގަނޑު މަޞްލަޙަތު އޮތް ވިޔަފާރިވެރިޔަކު ވެސް ނުހުންނާނެ. އަޅުގަނޑަށް ކިޔަވައިދެއްވި ވިޔަފާރި ވެރިޔަކު ވެސް ނުހުންނާނެ. އެ ގޮތަށް ބުނާ ނަމަ އަޅުގަނޑާ އެކަހަލަ މައްސަލަ އެއް ދިމާވެދާނެ ކަމަކަށް އަޅުގަނޑު ގަބޫލެއް ނުކުރަން. ދެން އަޅުގަނޑު ނިންމާ ކޮންމެ ނިންމުމެއް ވެސް ނިންމާނީ ހަމަ ޤާނޫނުގައި ވަކި ގޮތަކަށް ބަޔާންވެފައި ނެތް ކަމަށް ވާ ނަމަ އަޅުގަނޑު ހޮވިއްޖެ ކަމުގައި ވާ ނަމަ، ހޮވޭ 5 މެންބަރުންގެ ތެރޭގައި މަޝްވަރާކޮށްގެން ރައްޔިތުންގެ މަޞްލަޙަތު ހުރި ގޮތް ކަމަށް އަޅުގަނޑުމެންގެ ސިކުނޑި އަށް ގަބޫލުކުރެވޭ، އަޅުގަނޑުމެން ހޮވޭ 5 މެންބަރުންގެ ސިކުނޑިއަށް ގަބޫލުކުރެވޭ ގޮތެއްގެ މަތިން. ހަމަ ޔަޤީނުންވެސް އަޅުގަނޑު އެއްވެސް ކަމެއް ވަކި ގޮތަކަށް ނިންމުމަށް ޕްރެޝަރެއް ވެސް ނުކުރާނެ. އަދި ނުވެސް ކުރާނަން އެ ގޮތަށް.

ވިލިމާފަންނު ދާއިރާގެ މެންބަރު އަޙްމަދު ނިހާނު ޙުސައިން މަނިކު ވާހަކަދެއްކެވުން:
އާދެ، ޝުކުރިއްޔާ، އިނގޭތޯ. މަޑުކޮށްލަދެއްވައްޗޭ.

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އާދެ، އާދެ، މި ކޮމިޓީގެ ބޭފުޅުން އެ ގޮތަށް ނިންމެވީމަ ދެން އަޅުގަނޑު ވެސް އެ ގޮތަށް ކުރިއަށް ގެންދިޔައީ އިނގޭތޯ. އާދެ، ހުރިހާ ބޭފުޅުންނަށް ވެސް ތިޔަ ވިދާޅުވި އެއްޗެއްގެ އަޑު އިވިވަޑައިގެންފި ކަމަށް އަޅުގަނޑު ގަބޫލުކުރަނީ. އާދެ ޝުކުރިއްޔާ އިނގޭތޯ ބާއްވާނަން. ރަމަޟާން މަހުގެ ހެޔޮއެދުމާއި ތަހުނިޔާ އިނގޭތޯ.

އަޙްމަދު މުޢާވިޔަތު ޤާސިމް ވާހަކަދެއްކެވުން:
މިކޮޅުން ވެސް ހުރިހާ މެންބަރުންނަށް.

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އާދެ، އަޅުގަނޑު މިހާރު ދިވެހިރާއްޖޭގެ ބޭންކިން ބިލާ ބެހޭ މަސައްކަތް އަޅުގަނޑުމެން މި ފަށައިގަންނަނީ. އާދެ، ހުރިހާ ބޭފުޅުންގެ ފައިލްކޮޅުތަކުގައި އެބަހުރި ސަރުކާރުގެ ދާއިރާތަކުންނާއި އަދި މަޖިލީހުގެ ފްލޯގައި ދައްކަވާފައި ހުރި ވާހަކަފުޅުތަކާއި ލިބިފައި ހުރި ޖަވާބުތައް. އަޅުގަނޑުމެންނަށް އެބަހުރި ކޮމެންޓުތައް ފެންނަން. އޮޑިޓަރ ޖެނަރަލްގެ އޮފީސް، މެންބަރުންގެ ޚިޔާލުފުޅުތައް. ދެން އަދި އެ ގޮތަށް އައިސް. ދެން މިހާރު ކޮމެންޓުތައް ލިބިފައި ވަނީ. ސްޓޭޓު ބޭންކުން ވިދާޅުވަނީ އިނގިރޭސި ކޮޕީ އެއް ފޮނުވައިދޭށޭ. އިނގިރޭސި ކޮޕީއެއް ނެތް އަޅުގަނޑުމެން އަތަކު. ދެން އެހެން މަނިޓަރީ އޮތޯރިޓީން އެބަހުރި ދެން ވަރަށް ބައިވަރު ކޮމެންޓުތައް ލިބިފައި. ދެން ހަމަ އެހެންމެ ދެން އިތުރު ފަރާތެެއް ނެތް. އަޅުގަނޑުމެން ކޮމެންޓު ހޯދަން ފޮނުވި ފަރާތްތަކުގެ ލިސްޓު ތި ބޭފުޅުންގެ އަތްޕުޅުގައި ވެސް އޮންނާނެ. އޭގެތެރޭގައި ވަރަށް ގިނަ ފަރާތްތަކެއް ކޮމެޓީން ނިންމާފައި ވާތީ އަޅުގަނޑުމެން އެ ކޮމެންޓު ފޮނުވައިދިނުމަށް އެދިފައިވާނެ. އަދި އޭގެ ތެރޭގައި ސްޓޭޓު ބޭންކު އޮފް އިންޑިޔާ، ބޭންކު އޮފް ސިލޯން، ބޭންކު އޮފް މޯލްޑިވްސް، ހޮންކޮންގު ޝަންހާއީ ބޭންކު، ހަބީބު ބޭންކު، މޯލްޑިވްސް ފައިނޭންޝަލް ލީޒިން ކޮމްޕެނީ، ސްރީލަންކަން އިންޝުއަރެންސް ކޯޕަރޭޝަން، އެލައިޑް އިންޝުއަރެންސް ކޯޕަރޭޝަން، މިނިސްޓްރީ އޮފް އިސްލާމިކް އެފެއަރޒް، މޯލްޑިވްސް އެސޯސިއޭޝަން އޮފް ކޮންސްޓްރަކްޝަން އިންޑަސްޓްރީ، މަޓީ، މޯލްޑިވްސް ނޭޝަނަލް ޗެމްބަރ އޮފް ކޮމާސް، އޮޑިޓަރ ޖެނެރަލް އޮފީސް، މޯލްޑިވްސް މަނިޓަރީ އޮތޯރިޓީ އަދި މިނިސްޓްރީ އޮފް ފައިނޭންސް އެންޑު ޓްރެޜަރީ. މި ފަރާތްތަކަށް އަޅުގަނޑުމެން ލިޔެފައި ވަނީ. އަޅުގަނޑުމެންނަށް ފާހަގަކުރެވިފައި ވާ މި ޝީޓު ވެސް ތި ބޭފުޅުންގެ އަތްޕުޅުގައި އޮންނާނެ. އޭގެތެރެއިން ސްޓޭޓު ބޭންކު އޮފް އިންޑިޔާ އިން ޖަވާބު ލިބުނު. އެ ބޭފުޅުން ވިދާޅުވަނީ މީގެ އިނގިރޭސި ކޮޕ އެއް ފޮނުވައިދޭށޭ. ދެން ދެވަނަ އަށް މިއޮތީ މޯލްޑިވްސް އެސޯސިއޭޝަން އޮފް ކޮންސްޓްރަކްޝަން އިންޑަސްޓްރީ (މަސީ). ދެން އޮޑިޓަރ ޖެނެރަލް އޮފީހުން އަޅުގަނޑުމެންނަށް ލިބިފައި އެބަ އޮތް. މޯލްޑިވްސް މަނިޓަރީ އޮތޯރިޓީން މިއާ ބެހޭ ގޮތުން ކޮމެންޓުކޮށްފައި ހުރީ މި މަޖިލީހުގެ ފްލޯ އިން. އެހެންވީމާ، މިއެއްްޗިއްސަށް ބަލައިގެން އަޅުގަނޑުމެން ކުރިއަށް ގެންދާނީ. އާދެ، އަޅުގަނޑުމެން ފުރަތަމަ ދިވެހިރާއްޖޭގެ ބޭންކިން ބިލު މި ސުރުޚީ އަށް އަޅުގަނޑު ފުރަތަމަ މި ނަމަށް. މި ނަން މި ގޮތަށް އޮންނަން ފެނޭތޯ އަޅުގަނޑު ދަންނަވާލާނަން. އިޢުތިރާޟެއް ނެތީމާ އަޅުގަނޑު ނިންމައިފިން މި ނަން ރަނގަޅުކަމަށް. ދެން ތަޢާރަފް. 1 ވަނަ މާއްދާގެ (ހ). މިއީ ދިވެހިރާއްޖޭގެ މި ބައްލަވާލައްވާފައި ރަނގަޅިއްޔާ ރަނގަޅޭ ނުވަތަ ރަނގަޅު ނޫން ކަމަށް ވަންޏާ ކޮމެންޓެއް. ރަނގަޅިއްޔާ އެއްޗެއް ވިދާޅުނުވިޔަސް އަޅުގަނޑު ކުރިއަށް ގެންދާނަން. ތަޢާރަފާއި ނަން. (ވަގުތުކޮޅަކަށްފަހު) އާދެ، އެހެންވީމާ އިޢުތިރާޟެއް ނެތް ކަމަށް ވަންޏާ އަޅުގަނޑު ކުރިއަށް ގެންދާނަން. އާދެ، 1 ގެ (ހ) ރަނގަޅުކަމަށް. (ށ) އިޢުތިރާޟެއް ނެތް ކަމަށް ވަންޏާ ކުރިއަށް ގެންދާނަން. އާދެ، 1 ވަނަ ބާބު. 1 ވަނަ ބައި. ލައިސަންސް ދޫކުރުމާއި ހަރުދަނާ އަދި ރައްކާތެރި ގޮތެއްގައި ބޭންކުތައް ހިންގުމާ ގުޅޭ 1 ވަނަ ބާބު. (ވަގުތުކޮޅަކަށްފަހު) އާދެ، ރަނގަޅުކަމަށް ވަންޏާ އިތުރު ކޮމެންޓެއް ނެތީމާ، އަޅުގަނޑު އަރިމަތީ ސުރުޚީއާ އެކީގައި ޤާނޫނުގެ މަޤުޞަދު ރަނގަޅުކަމަށް. 2،1 އެއްކޮށް އަޅުގަނޑު ދަަންނަވާލާނަން. އަޅުގަނޑަށް ހީވަނީ 5، 4 ، 3، 2، 1 (ށ) އާ ހަމައަށް ކަންނޭނގެ ދާންވީ. 2ގެ. އެ ހުރިހާ ހިސާބެއް ކިޔާލެއްވީމާ ކަންނޭނގެ މި އިނގޭނީ. (ވަގުތުކޮޅަކަށްފަހު) ޔާމީން ފާހަގަކުރައްވާފައި އެބަ އޮތް މައްސަލަ އެއް ކަމަށް. 2ގެ 2 ވަނަ މާއްދާގެ 2. އެ މައްސަލައެއްކަމަށް ޔަޤީންކަން ލިބިދޭންޖެހޭނެ ކަމަށް ބޭންކުން. އެހެންނޫންތޯ. ދެން އެހެންވީމާ، އެއަށް އިޞްލާޙެއް އެ ބޭފުޅާ ވެސް ވިދާޅުވެފަ އެއް ނެތް. އަދި އެހެން ފަރާތްތަކަކުން ވެސް. ރައްކާތެރިވުން ނަމަވެސް (ވަގުތުކޮޅަކަށްފަހު) އާދެ، އެހެންވީމާ އިޢުތިރާޟެއް ނުކުރައްވާ ކަމަށް ވަންޏާ ރައްކާތެރިކުރުން އެ ހިސާބަށް. އިސްމާޢީލް ހުށަހަޅުއްވާ. 

ކާށިދޫ ދާއިރާގެ މެންބަރު އިސްމާޢީލް ޢަބްދުލްޙަމީދު ވާހަކަދެއްކެވުން:

އާދެ، ބޭންކިންއާ ބެހޭ ބިލުގެ 2 ވަނަ މާއްދާގެ (ހ)ގެ 2 ގައި މި އިންނަ ފަހު ލަފުޒު، ނަމަވެސް މި ޙައްޤުތަކުގެ ތެރޭގައި އެފަދަ ފަރާތްތަކެއްގެ ފައިސާ އެ ފަރާތަކަށް ދެވޭނެ ކަމުގެ ފުރިހަމަ ޔަޤީންކަން ދިނުން ހިމެނެ އެވެ. އެ ބައި އުނިކޮށްލަން އަޅުގަނޑަށް ފެނޭ. އެ ގޮތަށް އަދި އަޅުގަނޑު ހުށަހަޅަން. ޝުކުރިއްޔާ.

ފުނަދޫ ދާއިރާގެ މެންބަރު ޢަލީ ސަލީމް ވާހަކަދެއްކެވުން.

އިސްމާޢީލްގެ އެ ހުށަހެޅުމަށް އަޅުގަނޑު ތާއީދުކުރަން.

ރިޔާސަތުން ވާހަކަދެއްކެވުން:

އެހެންވީމާ އިތުރު ބޭފުޅަކު އިޢުތިރާޟު ނުކުރައްވާތީ އެގޮތަށް އެބައި އުނިކޮށްލަން ނިންމީ. ދެން 5، 4، 3 ކިހިނެއްތޯ. އިބޫ. (ވަގުތުކޮޅަކަށްފަހު) އަޅުގަނޑަށް ހީވަނީ ބަދަލުކޮށްލާފައި ކުރިއަށް ގެންދާނީ އަޅުގަނޑުމެން. މަދުކުރުން އިން ތަން ހުއްޓުން. އެހެންނޫންތޯ. މާލީ ކުށްތައް ހުއްޓުވުން. (ވަގުތުކޮޅަކަށްފަހު) އާނ، ހުއްޓުވުން ކަމުގައި ނިމުނީ، ރެކޯޑުގައި ވިދާޅުވެބައްލަވާ ހުއްޓުވުން ކަމަށް.

ފުނަދޫ ދާއިރާގެ މެންބަރު ޢަލީ ސަލީމް ވާހަކަދެއްކެވުން:
އާދެ، 4 ވަނަ ނަންބަރުގައި މި އޮތް މަނީ ލޯންޑްރިން އާއި ފައިނޭންސް ކުށްތަކާ ބެހޭ ޚިޔާނާތާ މި މާއްދާގައި މި އޮތް "މަދުކުރުން" މި އޮތް ތަން "ހުއްޓުވުމަށް" ބަދަލުކުރުމަށް އަޅުގަނޑު ހުށަހަޅަން. 

ކާށިދޫ ދާއިރާގެ މެންބަރު އިސްމާޢީލް ޢަބްދުލްޙަމީދު ވާހަކަދެއްކެވުން:

ސަލީމުގެ އެ ހުށަހެޅުމަށް އަޅުގަނޑު ތާއީދުކުރަން. 

ރިޔާސަތުން ވާހަކަދެއްކެވުން:
އާދެ، އެހެން ޢިއްޒަތްތެރި މެންބަރަކު އިޢުތިރާޟު ނުކުރައްވާތީ ފާސްވީކަމަށް އަޅުގަނޑު ބަލާނަން. އެގޮތަށް މި ހުއްޓުވުން އެ ގޮތަށް ބަދަލުކުރުން. (ވަގުތުކޮޅަކަށްފަހު) އާދެ، އެހެންވީމާ، މައްސަލަ އެއް ނެތް ކަމަށް އަޅުގަނޑު ބަލާނަން، 5 އަދި (ށ). އެހެންވީމާ، 3 ވަނަ މާއްދާ އަށް އަޅުގަނޑު ދާނަން. 3 ވަނަ މާއްދާ. އަޅުގަނޑަށް ހީވަނީ 3 ވަނަ މާއްދާ އެއްކޮށް ވިދާޅުވެލައްވާ މަޑުމަޑުން ތިބެފައި. ވިދާޅުވެލައްވާފައި ދެން 4 ވަނަ މާއްދާއާ ހަމައަށް ވިދާލުވެލައްވާފައި ދެން އަޅުގަނޑުމެންގެ ކޮމެންޓެއް އޮތިއްޔާ އަޅުގަނޑުމެން ދާނީ ބަހުގެ ކުށެއް ވިޔަސް، އަދި އެހެން އެއްޗެއް ކަމަށް ވިޔަސް. އޭރުން ފަސޭހަވާނެ. 

(ވަގުތުކޮޅަކަށްފަހު)

ކާށިދޫ ދާއިރާގެ މެންބަރު އިސްމާޢީލް ޢަބްދުލްޙަމީދު ވާހަކަދެއްކެވުން:

(ނ)އާ ހަމައަށް ރަނގަޅު.

ރިޔާސަތުން ވާހަކަދެއްކެވުން:

އާދެ، އެހެންވީމާ، އިތުރު އިޢުތިރާޟެއް ނެތީމަ (ރ)އާ ހަމައަށް އަޅުގަނޑު ނިންމާލީ. ދެން އަޅުގަނޑުމެން ދާނީ (ރ)އާ ހަމައަށް. ހަމައެކަނި (ރ) ގައި ޢަބްދުﷲ ޔާމީންގެ ކޮމެންޓެއް މި އޮތީ. ދެން ކޮބައިތޯ (ރ)ގެ މައްސަލަ އަކީ. (ރ) އަޅުގަނޑު ކިޔައިފިން. (ވަގުތުކޮޅަކަށްފަހު) އަޅުގަނޑަށް ފެންނަނީ ދެން މި (ރ)އާ ހަމައަށް ނިންމާލާފައި 2 ބާބު ފަށާގޮތަށް ނިންމާލަން ދެން މިއަދުގެ ބައްލުވުން އަޅުގަނޑު ނިންމާލާނީ. ދެން އަޅުގަނޑުމެން އިރާދަކުރެއްވިއްޔާ މާދަމާ ބައްދަލުވުމަކައިގެން ކުރިއަށް ދާނީ ހަމަ ބޭންކިން ބިލުގެ މަސައްކަތް މާދަމާ ވެސް އޮންނާނީ. ދެން ގަސްގަހާގެހީގެ ބިލު އަޅުގަނޑުމެން އެޖެންޑާކޮށްލާނީ. މި ބޭފުޅުންނަށް ތައްޔާރުވީމަ. ދެން އޭތި މާ ގިނަ ދުވަހެއް ނުވާނެ ކަންނޭނގެ. އެއް ޖަލްސާ އިން ނިންމާލެވިދާނެ ކަންނޭނގެ. މީތި ވެސް ނިމޭނެ ދެން ހުރި އެއްޗެހި ވެސް ނިމޭނެ. 

